
Cuwa ko mamatawal no mako a kimad

Ira ko cecay a romi’ad, mikitoh ko wama ako to rakat no ’orip ningra,
sowal sa,” Ya kaemang ho kako, i1 sakatolo no mihecaan a mitilid 1
kosiyaw, manikaway ko ’orip no wina ato wama ako, o kasoy ko
sapisapitangtang, awaay ho ko celaysoy, ano awa ko nanom tayra i ’alo a
midadom, Ano o nananomen 1, tayra i ’apilipilisan no lotok midadom to
nemnem.

Ano awa ko kasoy, micorcor ko malitengay papikasoy, mikasoy to i,
kilimen ci Namohan to hacafay a mikasoy. Mararid kami malacafay
nimaamaan, talalotok anca tayra 1 lakelalan kami. Ano malalok mikasoy,
adihay ko kasoy 1 pakasoyan no loma’. Ano ira sa ko lafang tayni i loma’
mihalama, paka’araw to ka taring no kasoy, olah sa ko faloco’ nangra a
palita’ang, sowal sa- “ Wata wata! ko kasoy namo, cima namo ko
mikasoyay saw? sa. ” O palita'ang nangra to lalok no wawa konini.
So’elinay to, o tadamalalokay kami ato ci Namoh malafiyaw itiya ho.

Marawed to ko kafaliyosan, adihay ko cikacik 1 lakelal, aloman
ko mikasoy a tamdaw . Kawrira, ta’angay ko cedas , o katalawan to a

lakecen, nawhani! Itiya ho! ’aloman ko ma’alolay a tamdaw. Saka ciama

ako ko mikeliday tayra 1’alo. latek lonok sa kako aci Namoh tayra i lawac
no ’alo a mikasoy. Ya roma a romi’ad to naikoran no kafaliyosan, awaay ko
malitengay 1 loma’, osos sa kami a tatosa tayra i lakelakelan, makapah ko
romi’ad itiya, sasinoet sa kami tatosa a mapacidal. Sowal sa c1 Namoh;

“ Mafana’ay kiso a midangoy? ” saan. Itiya 1, cuwa ho kafa:na’ kako a
midangoy, “ mafana’ to > han a paca’of cingra.

Itiya 1, awa:ay ko cimacima a tamdaw 1 taliyok, 1 ka’amisan
manengneng no mako ko satingalaw sanay a nanom, o nga’ayay pidangoyan
itira sa ko faloco’ a tayra, tangsol helong to riko’, cedeng sa mihedok toya

’angongolay a namom, sakinatolo a pahawang 1, awaay to marawis no
oo’ ako ko sera, a’ok’ok to nanom kako, mafana' ho kako itiya, “ O edenga
to! Kako saan ko ’angi no faloco’. dengkini, ira ko sa’icel sanay mitengteng
to riko’ ako a patayra i lawac, talipa’elal kako 1, mana ciNamoh hani.

so’elin to! O palemed to no sida’itay a Wama 1 kakarayan koninian.
Saka ma’orip kita itini 1 hekal, aka ka pitawal a miahowid to pa’oripay a
Wama 1 kakarayan. Aka ka pitawal toya mipacafayay midamaay kitaanan a

tamdaw, kangodoen ko wina ato wama no mita saan ko faloco’ ako.

